
JAVNO
JAVNO


Broj: 11-07-6-94-1/2026

Dana: 06.01.2026. godine

Prvostepena disciplinska komisija za tužioce Visokog sudskog i tužilačkog vijeća Bosne i Hercegovine u sastavu: tužilac Maja Ćišić, predsjedavajuća Komisije, sudija Sanela Gorušanović-Butigan i tužilac Saša Sarajlić, članovi Komisije, imenovana Odlukom predsjednika Visokog sudskog tužilačkog vijeća Bosne i Hercegovine, broj: 11-07-6-3725-2/2025 od 14.11.2025. godine na osnovu čl. 54. i 55. Zakona o Visokom sudskom i tužilačkom vijeću Bosne i Hercegovine („Službeni glasnik BiH”, br.: 25/04, 93/05, 48/07, 15/08, 63/23, 9/24 i 50/24), a u vezi sa čl. 75. i 79. Poslovnika Visokog sudskog i tužilačkog vijeća Bosne i Hercegovine („Službeni glasnik BiH“ br. 55/13, 96/13, 46/14, 61/14, 78/14, 27/15, 46/15, 93/16, 48/17, 88/17, 41/18, 26/21, 35/21, 68/21, 1/22, 26/23, 83/23, 9/24, 27/24 i 72/24) a imajući u vidu odluku VSTV BiH, broj: … od 16.10.2025. godine u disciplinskom predmetu, broj: 11-07-6-4061/2025, protiv tuženog Š. M. tužioca Okružnog javnog tužilaštva u …, donosi:

O D L U K U

Obustavlja se disciplinski postupak, pokrenut disciplinskom tužbom Ureda disciplinskog tužioca, broj: UDT DD 015045 25 2 od 11.12.2025. godine, protiv tuženog Š. M. tužioca Okružnog javnog tužilaštva u …
O b r a z l o ž e nj e

Ured disciplinskog tužioca je dana 11.12.2025. godine pred Prvostepenom disciplinskom komisijom za tužioce Visokog sudskog i tužilačkog vijeća Bosne i Hercegovine, podnio disciplinsku tužbu, broj: UDT DD 015045 25 2 protiv tuženog Š. M. tužioca Okružnog javnog tužilaštva u … u kojoj je predložio utvrđivanje disciplinske odgovornosti tuženog za disciplinski prekršaj iz člana 56. stav 1. tačka l) Zakona o Visokom sudskom i tužilačkom vijeću Bosne i Hercegovine: „kršenje odredbi ovog zakona o dostavljanju izvještaja o imovini i interesima“. 
Visoko sudsko i tužilačko vijeće BiH je na sjednici održanoj 16.10.2025. godine donijelo odluku o prestanku mandata, broj: …, u kojoj je konstatovano da je na osnovu podataka iz službene evidencije VSTV BiH, tužilac Okružnog javnog tužilaštva u … Š. M. na dan 27.12.2025. godine navršava starosnu dob od sedamdeset (70) godina života, te je imenovanom shodno odredbi člana 88. stav 1. tačka a) Zakona o VSTV BiH,  predmetnom odlukom VSTV BiH utvrđen prestanak mandata tužioca Okružnog javnog tužilaštva u … sa danom 27.12.2025. godine.
S obzirom da se pred disciplinskim organima VSTV BiH disciplinski postupci vode protiv sudija i tužilaca, odnosno nosilaca pravosudnih funkcija a da je tužiocu Okružnog javnog tužilaštva u … Š. M. shodno navedenoj odluci VSTV BiH prestala funkcija tužioca Okružnog javnog tužilaštva u … sa danom 27.12.2025. godine, imenovani više ne obavlja pravosudnu funkciju, pa samim tim i ne podliježe disciplinskoj odgovornosti po osnovu te funkcije, te je u skladu sa članom 54. Zakona o VSTV BiH i odlukom Visokog sudskog i tužilačkog vijeća Bosne i Hercegovine, broj: … od 16.10.2025. godine, Prvostepena disciplinska komisija odlučila kao u izreci ove odluke. 
Dostaviti:
1. Uredu disciplinskog tužioca,

2. Š. M.
3. Odjelu za provođenje postupka po izvještajima VSTV BiH,
4. U disciplinski spis.

                                                                                    Predsjedavajuća Prvostepene disciplinske komisije 

                                                                                MP                          Maja Ćišić, tužilac                                                                                                                                                                

